
Cofnodion y Cyfarfod Archwilio a Sicrwydd Risg
31" Gorffennaf 2025

Arlein drwy Teams
9:00 (Aelodau yn unig) 9:10 - 9:15 (Aelodau ac archwilwyr yn unig)
9:15 - 12:30 (pwyllgor llawn)

Mair Gwynant Aelod Pwyllgor [Cadeirydd]
Nicola Williams Aelod Pwyligor
Fran Targett Aelod Pwyllgor
Annmarie Thomas Aelod Pwyllgor
Phil George Aelod Pwyllgor
Samer Karrar Aelod Pwyllgor (hyfforddai)
Sabiha Azad Aelod Pwyllgor (hyfforddai
Princess Onyeanusi Aelod Pwyllgor (hyfforddai)
Derek Walker Comisiynydd Cenedlaethau’r Dyfodol Cymru
Marie Brousseau Navarro Dirprwy Gomisiynydd
Helen Nelson Cyfarwyddydd Cynllunio Strategol, Hinsawdd a Natur
Lisa Pitt Cyfarwyddydd Cyllid a ThG
Lou Neale Cyfarwyddydd Pobl
Natalie Jenkins Ysgrifenyddiaeth
Clare Thomas Archwilydd Allanol, Archwilio Cymru
Mike Collier Archwilydd Mewnol, TIAA

RHAN 1 - SICRWYDD

1. Sylwadau Agoriadol y Cadeirydd

Agorodd y Cadeirydd y cyfarfod drwy son am gyfnod prysur arall i'r swyddfa yn gweithio ar yr
archwiliadau, yr Adroddiad Blynyddol ac Ymchwiliad y Pwyllgor Cydraddoldeb a Chyfiawnder
Cymdeithasol (ESJ), ochr yn ochr a busnes dydd i ddydd.

Hwn fydd y cyfarfod olaf i’w fynychu gan yr aelodau sy’n hyfforddeion, a bydd eu profiadau'n cael eu
trafod yn ddiweddarach yn yr agenda.

Mae'r agenda wedi'i ailstrwythuro mewn ymateb i adborth a sylwadau, ac mae'r Cadeirydd yn croesawu
unrhyw adborth pellach ar gyfer gwelliant parhaus.

2. Ymddiheuriadau am absenoldeb a datganiadau diddordeb

3.

3.1

3.2

Ymddiheuriadau oddi wrth Peter Davies sydd ar ei wyliau. Nid oedd unrhyw ddatganiadau diddordeb.

Cymeradwyo cofnodion a materion yn codi

Cofnodion 302" Erbill 2025.

Cymeradwywyd y cofnodion fel cofnod cywir o’r cyfarfod.

Nid oedd unrhyw faterion yn codi nad oeddent eisoes ar yr agenda.

Camau gweithredu treigl

Mae'r camau gweithredu treigl bron wedi’'u cwblhau, gyda’r rhai sydd ar yr agenda heddiw i’w cau ar 6l y
cyfarfod. Mae rhai tasgau tymor hwy yn dal heb eu cwblhau, er fod popeth ar y gweill a dim un rheswm i
bryderi.

Cyfeiriodd y Comisinyddd at dasg sy’n dal heb ei chwblhau i ddod & mwy o fanylion ar fodel codi tal i
gyfarfod ARAC, a chytunwyd y byddai hyn yn cael ei ychwanegu at agenda mis lonawr gan y bydd yn
amseru da o safbwynt paratoadau’r gyllideb.

CAMAU GWEITHREDU:

3.2.1  Yrysgrifenyddiaeth i ychwanegu model tal posibl at yr agenda i’'w drafod yng nghyfarfod mis
lonawr.

4. Adroddiad gwybodaeth ddiweddaraf y Comisiynydd

Rhoddodd y Comisiynydd orolwg o’r adroddiad. Mae rhai o’r eitemau ar yr agenda i’w trafod nes ymlaen
yn y cyfarfod, felly tynnwyd sylw at y materion canlynol:

e Ydiddordeb cynyddol cyfredol yn y swyddfa a'r ddeddfwriaeth o ganlyniad i'r ymchwiliad ESJ a'r
etholiadau, llawer ohono'n gadarnhaol er bod rhywfaint o feirniadaeth hefyd mewn cyd-destun
gwleidyddol. Mae sgyrsiau gyda phleidiau gwleidyddol yn parhau gyda'r bwriad o fedru cynnwys
rhai argymhellion Adroddiad Cenedlaethau’r Dyfodol yn y maniffestos.

e Mae cynnydd da yn cael ei wneud gydag Cymru Can ac argymhellion Adroddiad Cenedlaethau’r
Dyfodol, gyda mwy o effaith yn dod yn amlwg wrth i ni barhau i ffocysu ar feysydd penodol.

e Mae'r arolwg staff diweddar ynghylch llesiant a llwythi gwaith wedi dangos gwelliant yn y ddau
faes, er bod gwaith yn dal ei angen i ddod mor effeithlon a phosibl a chreu mwy o amser ar gyfer
cyflawni a strategaeth.

Gofynnodd Nicola Williams pam nad oedd fframwaith y dangosyddion perfformiad allweddol wedi'i
gwblhau eto, ac esboniwyd ei fod bron wedi'i gwblhau; mae yna ychydig o eitemau mwy cymhleth i'w

cwblhau i sicrhau ein bod yn mesur y data cywir o'r cychwyn cyntaf ac yn mireinio’r modd y caiff ei
gyflwyno, gan gynnwys hefyd argymhellion Adroddiad Cenedlaethau’r Dyfodol.

Cwestiynodd y pwyllgor amseriad adolygiad Adran 20 a gynlluniwyd ar gyfer y flwyddyn ariannol nesaf.
Bydd penderfyniad cliriach ar hyn erbyn cyfarfod nesaf yr ARAC ym mis Hydref, gyda'r bwriad o gyhoeddi'r
adolygiad i'r ESJ cyn rhoi tystiolaeth ym mis Tachwedd. Cytunwyd y byddai'n ddefnyddiol i'r Comisiynydd
rannu'r opsiynau sy'n cael eu hystyried fel pwnc yr adolygiad gydag aelodau'r pwyllgor cyn i'r
penderfyniad terfynol gael ei wneud fel y gall aelodau gael mewnbwn drwy ebost.

CAMAU GWEITHREDU:

4.1 Y Comisiynydd i rannu opsiynau Adolygiad Adran 20 gyda’r pwyllgor pan fyddant wedi eu cadarnhau
ac aelodau i roi adborth a barn drwy ebost.

5. Archwiliad Allanol

5.1 Adroddiad Archwiliad Allanol yn cynnwys Llythyr Cynrychiolaeth

Nodwyd yr adroddiad. Amlygodd Clare Thomas, Archwilio Cymru, y pwyntiau allweddol isod:

e Mae Archwilio Cymru yn cynnig barn ddiamod ar y cyfrifon, gan nodi eu bod yn wir ac yn deg ac nad
oes unrhyw faterion arwyddocaol i'w hadrodd.

e Gwnaed un gwelliant perthnasol yn yr adroddiad cyflogau a oedd yn fater technegol yn ymwneud a
thrin treuliau a arweiniodd at symud cyflog y Comisiynydd i'r band uwch, fel yr eglurir gan'y
troednodyn yn yr adroddiad.

e Roedd un camddatganiad heb ei gywiro yn y cyfrifon. Dim ond cyflwyniadol oedd y camddatganiad
heb unrhyw effaith ar y canlyniadau ariannol. Mae'n ymwneud a chael gwared ar asedau TG sydd
wedi'u dibrisio'n llawn nad ydynt yn cael eu defnyddio mwyach o'r gofrestr asedau, ac mae

Archwilio Cymru wedi gwneud argymbhelliad ar sut i adrodd ar hynny y flwyddyn nesaf.

e Roedd dau argymbhelliad arall yn yr adroddiad. Un oedd sicrhau bod y polisiau cyfrifyddu yn cael eu
hadolygu'n flynyddol, a'r llall ynghylch amseroldeb paratoi'r adroddiad blynyddol.

Cafodd y pwyllgor dawelwch meddwl gan ganlyniad glan yr archwiliad.

5.2 Adroddiad Blynyddol Comisiynydd Cenedlaethau'r Dyfodol

Canmolwyd yr adroddiad am y cyflwyniad a'r cynnwys, a chytunodd y pwyllgor i argymell ei lofnodi gan 'y
Comisiynydd, ynghyd a'r cyfrifon ar 6l cwblhau'r archwiliad.

5.3 Adroddiad Blynyddol ARAC
Mae'r adroddiad eisoes wedi'i lofnodi a chafodd ei gyflwyno i'r cyfarfod er gwybodaeth yn unig.

6. Archwiliad Mewnol

6.1 Adroddiad Archwilio Rheolaethau Ariannol Allweddol

Cadarnhaodd Mike Collier, TIAA, fod yr archwiliad Rheolaethau Ariannol Allweddol blynyddol wedi'i
gwblhau a bod sicrwydd sylweddol wedi'i ddarparu. Roedd un argymhelliad arferol, a chynhaliwyd
trafodaeth werthfawr ynghylch y broses cerdyn caffael a sut i adlewyrchu hyn yn y polisi. Heblaw hynny,
ni nodwyd unrhyw broblemau.

6.2 SICA a Chynllun Blynyddol 2025-26
Mae'r cynllun yn mynd rhagddo a gwnaeth Mike Collier, TIAA, sylwadau ar y materion canlynol:

e Cwblhawyd un archwiliad ers cyfarfod diwethaf y pwyllgor (Rheolaethau Ariannol Allweddol) ac nid
oedd unrhyw broblemau yn nhermau prosesu’r adroddiad drafft a sylwadau'r rheolwyr, gyda dim ond
5 diwrnod rhwng y cyfweliad ymadael a'r adroddiad terfynol.

o Mae cwmpas yr archwiliad Llywodraethu Corfforaethol wedi'i bennu ac mae'n dechrau heddiw.

e Mae'r cynllun archwilio y cytunwyd arno yng nghyfarfod blaenorol y pwyllgor wedi'i adlewyrchu yn yr
adroddiad ac mae dyddiadau'r archwiliadau eraill wedi'u cynnwys.

e Mae Atodiad B wedi'i gynnwys er gwybodaeth ac mae'n amlinellu'r nodiadau briffio, canllawiau'r sector
a sganio'r gorwel y mae TIAA yn eu cynnal yn chwarterol.

6.3 Cynnydd treigl yn erbyn argymhellion archwilio

Rhoddodd y Cyfarwyddwr Cyllid a ThG drosolwg o'r cynnydd yn erbyn argymhellion archwilio, a nodwyd y
canlynol:

¢ Eleni mae cynnydd da yn cael ei wneud gydag archwilio ymarferoldeb Dynamics ar 6l partneru gyda SA
Global sydd wedi helpu i symud hyn ymlaen. Mae rhagor o'r tim yn ei ddefnyddio ar lefel sylfaenol ac
mae momentwm cyson yn parhau.

e Comisiynwyd Prosiect Dinasyddion Newydd yn C1 i drwytho camau nesaf y swyddfa parthed
ymgysylltiad rhanddeiliaid a chyfranogiad y cyhoedd. Mae gwaith ar y gweill i weithredu eu
hargymhellion, ac awgrymwyd Tachwedd 2025 fel dyddiad newydd ar gyfer cwblhau hyn.

e Bydd yr argymhellion o'r archwiliad Rheolaethau Ariannol Allweddol yn cael eu hychwanegu at y rhestr
dreigl a'u cynnwys yn y polisi Caffael pan gaiff hwn ei ddiweddaru.

e Nid yw argymhellion yr archwiliad Rheoli Prosiectau wedi'u cynnwys yn y daenlen ond byddant yn cael
eu cwblhau yn yr ychydig wythnosau nesaf os nad yw hyn eisoes wedi digwydd.

e Bydd argymhellion archwilio allanol hefyd yn cael eu hychwanegu at y daenlen.

CAMAU GWEITHREDU:

6.3.1 Cyfarwyddwr Cyllid a ThG i ychwanegu'r argymhellion o'r Rheolaethau Ariannol Allweddol a'r
archwiliadau allanol at y rhestr dreigl ar y daenlen.

6.3.2 Cyfarwyddwr Cyllid a ThG i gynnwys yr argymhellion o'r archwiliad Rheolaethau Ariannol Allweddol yn
y polisi Caffael pan gaiff ei ddiweddaru.

7. Adnoddau a Chyllid

7.1 Adroddiad Cyllid

Nodwyd yr adroddiad. Tynnodd y Cyfarwyddwr Cyllid a ThG sylw at ddiweddariad hwyr ynghylch cynllunio
ariannol ar gyfer 2026/27 ac awgrymwyd y gallai cyllidebau gael eu torri. Mae cywirdeb hyn yn cael ei
archwilio ond cafwyd rhywfaint o gynllunio senario cynnar yn y cyfamser ac mae opsiynau ar gyfer lleihau
costau yn cael eu hystyried pe bai'r gyllideb yn gwastatdu neu'n cael ei lleihau y flwyddyn nesaf.

Roedd y pwyllgor yn hapus bod y gyllideb ar y trywydd iawn ar gyfer eleni a bod opsiynau'n cael eu hystyried
ar gyfer y blynyddoedd i ddod pe bai hynny’n ofynnol. Cytunwyd y byddai costau ac effaith posibl toriadau
cyllideb yn ffurfio rhan o'r trafodaethau gydag ysgrifenyddion y cabinet yn yr Hydref, ynghyd ag ymchwiliad
ESJ.

Cwestiynodd Annmarie Thomas a oedd arbenigedd technegol y darparwr TG newydd mewn
seiberddiogelwch wedi ei brofi yn ystod y broses ddethol. Cadarnhaodd y Cyfarwyddwr Cyllid a ThG eu bod
ar yr un lefel &'r darparwyr presennol yn nhermau’r hyn y maent yn ei gynnig, a bod gan y Comisiynydd
brofiad blaenorol gyda nhw sydd wedi rhoi tawelwch meddwil. Y flaenoriaeth yn awr yw gwneud y
trosglwyddiad mor ddi-dor a phosibl a bydd cymalau terfynu yn cael eu hychwanegu at y contract i
gynorthwyo gydag unrhyw broblemau gyda'r gwasanaeth.

CAMAU GWEITHREDU

7.1.1 Y newid mewn darparwyr TG i'w ychwanegu dros dro at y Gofrestr Risg nes bod y cyfnod pontio wedi'i
gwblhau.

7.2 Cofrestr Risg Twyll

Cyfeiriodd y Cyfarwyddwr Cyllid a ThG at ddrafft cyntaf y Gofrestr Risg Twyll ac agorodd y drafodaeth ar
gyfer sylwadau ac awgrymiadau. Yr adborth oedd bod y mesurau rheoli a oedd eisoes ar waith yn
gadarnhaol, a’i bod yn gofrestr risg dda ac eang y gellir edrych arni unwaith y flwyddyn yn y dyfodol fel
rhan o gylch gwaith y pwyligor.

8. Risg

8.1 Adroddiad Eithriadau Chwarterol

Nododd y Dirprwy Gomisiynydd nad oedd unrhyw ddigwyddiadau yn rhan gyntaf yr adroddiad, er iddo
dynnu sylw at dderbyn cais Rhyddid Gwybodaeth am fanylion ynghylch safbwynt y swyddfa ar Balesteina
mewn perthynas a'r nodau llesiant, a gohebiaeth yn ymwneud a chynhyrchu arfau yng Nghymru.

Symudodd y drafodaeth ymlaen i elfen Adnoddau Dynol yr adroddiad a rhoddodd y Cyfarwyddydd Pobl
drosolwg o ganlyniadau'r arolwg diweddar o bwls staff. Roedd y gyfradd gwblhau yn 100%, er bod angen
annog y tim sawl gwaith i gyflawni hyn, a gwelwyd gwelliant amlwg yn y canlyniadau o'i gymharu a'r un
cwestiynau a ofynnwyd ym mis Tachwedd 2024. Mae hyn yn rhannol oherwydd i ychydig o ddarnau
gwaith mawr a chystadleuol gael eu cwblhau, er bod camau penodol hefyd wedi'u cymryd gan yr UDA i
wella'r sefyllfa. Roedd y rhain yn cynnwys:

Adnodd gweinyddol ac ysgrifenyddol ychwanegol ar gyfer ARAC a’r UDA.

e Cwblhau'r Map Llwybr pum mlynedd sy'n darparu ffocws a chyfeiriad mwy strategol.

Hyfforddiant mewn arweinyddiaeth gyda Leadership Action a oedd yn canolbwyntio ar flaenoriaethu
cydnerthedd.

Sesiwn adnewyddu’n ymwneud a gwyliau ac amser i ffwrdd fel iawndal am oriau ychwanegol (TOIL) i'r
tim i helpu i ddod a rhywfaint o eglurder a strwythur i'r prosesau absenoldeb.

Mae gwaith i'w wneud o hyd gan gynnwys diweddaru/atgoffa pobl am y sesiynau gyda Leaderful Action; edrych
ar brotocolau Deallusrwydd Artiffisial a'r posibilrwydd o ddigideiddio rhai prosesau; symleiddio ein cyfarfodydd
mewnol, a dulliau eraill i'w hystyried ar gyfer gwelliant parhaus. Er bod y canlyniad ar y cyfan yn galonogol a
llesiant y tim wedi dangos gwelliant hynod ers mis Tachwedd 2024.

Parthed gweddill yr adroddiad, tynnodd y Cyfarwyddydd Pobl sylw at y pwyntiau canlynol:

e Bu cynnydd mewn absenoldeb salwch y chwarter hwn, yn rhannol oherwydd un achos a oedd yn
gysylltiedig & phrofedigaeth ac a barhaodd am sawl wythnos er na fu iddo ymestyn i absenoldeb
hirdymor.

e Mae'r system rheoli adnoddau dynol ar-lein iHasco wedi'i chyflwyno, gyda 1/3 o'r tim wedi cwblhau'r
hyfforddiant penodedig, 1/3 wedi'i gwblhau'n rhannol a 1/3 heb ddechrau eto. Mae'r dyddiad cau ar
gyfer cwblhau wedi'i ymestyn i ystyried gwyliau'r haf.

e Mae gwaith i'w wneud o hyd ar Fapiau Llwybrau personol gydag oedi wrth gwblhau rhai, felly caiff y tim
eu hatgoffa o'u rhwymedigaethau yn hyn o beth.

e Nododd Annmarie Thomas fod y gyfradd salwch yn fwy o ddychweliad i lefelau arferol, yn hytrach na
bod y cynnydd yn achosi pryder, gan fod y chwarteri diwethaf wedi gweld cyfraddau absenoldeb
eithriadol o isel.

CAMAU GWEITHREDU:

8.1.1 Annmarie Thomas i gwrdd &'r Cyfarwyddydd Pobl i rannu gwaith blaenorol ar strwythur a rheoli
amser.

8.2 Cofrestr Risg

Mae newidiadau i'r Gofrestr Risg wedi'u hamlygu yn yr adroddiad chwarterol. Trafodwyd risg yn fanwl mewn
cyfarfodydd yr UDA a bu rhai newidiadau a gwelliannau bach i'r gofrestr sy'n dangos ei bod bellach yn
ddogfen waith fyw. Tynnodd y Dirprwy Gomisiynydd sylw at y risg o amgylch y cyd-destun gwleidyddol gyda'r
etholiadau sydd ar ddod, sef eitem i'w thrafod yn ddiweddarach ar yr agenda.

8.3 Polisi Risg Mabwysiedig

Cafodd yr eitem hon ei chynnwys er gwybodaeth i'r pwyllgor yn unig am fod cytunedeb eisioes wedi bod ar
rai newidiadau ac mae'r polisi bellach wedi'i lofnodi gan y Comisiynydd.

9. Materion Llywodraethu

9.1 Polisiau Comisiynydd Cenedlaethau’r Dyfodol — Trosolwg

Cyflwynodd y Dirprwy Gomisiynydd y ddogfen fewnol sy'n olrhain statws holl bolisiau Comisiynydd
Cenedlaethau’r Dyfodol. Mae colofn ychwanegol wedi'i chynnwys yn nodi a ddylid cyhoeddi'r polisi ar
adran gwybodaeth gyhoeddus y wefan a bod angen gwneud penderfyniadau ar hyn. Cytunodd Mike
Collier, TIAA, i gael sgwrs gyda'r Dirprwy Gomisiynydd y tu allan i gyfarfod y pwyllgor i roi cyngor ar hyn.

Sicrhawyd y pwyllgor bod y ddogfen yn sicrhau bod y polisiau statudol gofynnol ar waith ac yn cael eu
hadolygu ar adegau priodol. Nododd Annmarie Thomas bod hefyd angen i'r polisiau gael eu cyfleu'n
effeithiol a'u deall gan y tim ac felly dylent fod yn gryno ac arwyddocaol. Nawr bod pob polisi ar waith, y
cam nesaf i'r tim llesiant corfforaethol fydd adolygu’r modd y gellir cydgrynhoi a symleiddio'r wybodaeth.

CAMAU GWEITHREDU:

9.1.1 Bydd Mike Collier yn cyfarfod a'r Dirprwy Gomisiynydd i roi canllawiau ar bolisiau i'w cyhoeddi ary
wefan.

9.1.2 Bydd Annmarie Thomas yn cyfarfod a'r Dirprwy Gomisiynydd i rannu gwybodaeth am ddatblygu,
adolygu a gweithredu polisiau gan fabwysiadu ymagwedd ysgafnach.

9.2 Dogfennau i’'w cyhoeddi

Rhoddodd y Dirprwy Gomisiynydd drosolwg o'r sefyllfa hyd yn hyn yn nhermau cynllun cyhoeddi, ar ol
dilyn templed a gyhoeddwyd gan Lywodraeth Cymru ar gyfer pob sefydliad hyd braich yng Nghymru.
Ceisir cytundeb y pwyllgor ar y cynigion a amlinellir yn y papur.

Cynhaliwyd trafodaeth a chytunwyd y byddai'n ddefnyddiol meincnodi yn erbyn yr hyn y mae swyddfeydd
y Comisiynwyr eraill yn ei gyhoeddi er mwyn sicrhau cysondeb. Byddai hefyd yn fuddiol i ystyried pa
wybodaeth y gofynnir i'r swyddfa ei darparu amlaf a sicrhau ei bod ar gael i'r cyhoedd i leddfu'r gofynion
ar y swyddfa.

Nododd y Cadeirydd nad yw aelodau'r pwyllgor yn anghytuno a'r cynigion yn y papur a bod y
penderfyniad terfynol i'w wneud gan y Comisiynydd, gyda chefnogaeth y pwyllgor, er y bydd cysondeb
rhyngddynt & Chomisiynwyr eraill yn darparu cyfiawnhad dros y penderfyniadau a wneir.

9.3 Holiadur Effeithiolrwydd Pwyllgorau

Cyfeiriodd y Cadeirydd at yr holiadur a anfonwyd at aelodau'r pwyllgor yn gynharach yn y flwyddyn, ac at
121 o drafodaethau a gynhaliwyd rhwng y Cadeirydd ac aelodau'r pwyligor, a'r Cadeirydd a'r
Comisiynydd. Mae Cyfarwyddydd y Bobl wedi cynnwys crynodeb yn y papurau o'r themau craidd a
ddeilliodd o'r trafodaethau, ynghyd a'r gofynion hyfforddi a nodwyd.

Yn nhermau’r holiadur, sgoriwyd drwy ofyn a oedd aelodau’r pwyllgor yn 'Cytuno' neu’n 'Cytuno'n Gryf',
a’r unig faes ag angen sylw oedd amseru yn ystod cyfarfodydd y pwyllgor, y gellid eu gwella. Gwnaed sawl
newid i strwythur yr agenda a'r trafodaethau, a bydd gwaith yn parhau i wella ar hyn yn y dyfodol.

Ymhlith y themau craidd a ddeilliodd o’r 121 trafodaeth nodwyd y rhai a oedd angen eu hystyried:

e Mae ARAC yn bwyllgor risg a sicrwydd sydd hefyd a rél gynghori, er y dylid edrych ar y rol
gynghori honno drwy lens risg a sut y mae hynny'n ffitio o fewn y sefydliad.

e Cwestiynau ynghylch strwythur y gorfforaeth un person, rél y panel Cynghori a sut mae'r cyfan
yn cysylltu a llywodraethu'r sefydliad.

e ROl yr hyfforddeion, a fydd yn cael ei thrafod yn yr eitem drafod nesaf.

Nododd y Cadeirydd y bydd yr Arolygiaeth Ariannol yn edrych ar sefyllfa'r gorfforaeth un person fel rhan
o'u gwaith ar lywodraethiant. Bydd unrhyw hyfforddiant pellach sydd ei angen ar y pwyllgor yn cael ei
ystyried ar 61 derbyn yr adroddiad hwnnw. Bydd y pwyllgor yn parhau a'u rél o roi sicrwydd i'r Comisiynydd
a'r tim, gan gadw'r gofynion yn gymesur a maint bach y sefydliad a'i gapasiti cyfyngedig.

9.4 Adborth yr aelodau oedd yn hyfforddeion

Cododd pob aelod gwestiynau ynghylch y rol fentora a chyfraniadau'r hyfforddeion yn y papur. Fodd
bynnag, gan mai dyma gyfarfod olaf yr hyfforddeion, gofynnodd y Cadeirydd am adborth llafar ar eu
teimladau am lwyddiant eu rol, gyda'r bwriad o drafod yn fanylach sut i fwrw ymlaen a'r adborth hwnnw
yng nghyfarfod mis Hydref.

Roedd y themau cyffredin o adborth yr hyfforddeion yn cynnwys:

e Roedd y berthynas fentora yn ddefnyddiol iawn, ac o hyn ymlaen byddai'n fuddiol cael hyn ar waith o
ddechrau'r cyfnod hyfforddeion.

e Cafwyd llawer o fewnwelediad gwerthfawr trwy wrando ar y mewnbwn gan aelodau eraill y pwyligor.

e Roedd cael cefnogaeth gan gymheiriaid yn fuddiol felly byddai parhau a thim o hyfforddeion a all
gefnogi ei gilydd yn ddefnyddiol.

e Byddai trafodaeth/cyflwyniad cyn y cyfarfod cyntaf ar strwythur y cyfarfodydd a'r hyn i'w ddisgwyl yn
ddefnyddiol i hyfforddeion newydd.

Diolchodd y Cadeirydd a’r Comisiynydd i’r hyfforddeion am eu cyfraniad yn ystod eu hamser gyda’r

pwyllgor a’r adborth defnyddiol.

9.4.1 VYsgrifenyddiaeth i ychwanegu eitem at agenda mis Hydref i drafod adborth hyfforddeion, gwersi
a ddysgwyd a sut i ddwyn y garfan o hyfforddeion nesaf yn eu blaen.

10. UFA - Sicrwydd

Ni chodwyd unrhyw fusnes arall, a daeth yr adran hon o’r cyfarfod i ben.

